
Sud Bosne i Hercegovine

Суд Босне и Хецеговине


Broj: S1 3 Iž 049817 24 Iž                                                               

Sarajevo, 07.11.2024. godine



 

Sud Bosne i Hercegovine u Sarajevu, u vijeću apelacionog odijeljenja sastavljenom od sudija Vesne Trifunović kao predsjednice vijeća, Dinke Bešlagić-Čovrk i Hilme Vučinića kao članova vijeća, odlučujući o žalbi političke stranke Snaga naroda sa sjedištem u Zenici, Školska br. 10 koju zastupa predsjednik stranke Ramo Isak, izjavljenoj protiv odluke Centralne izborne komisije Bosne i Hercegovine broj: 05-01-07-5-2459/24 od 25.10.2024.godine, o utvrđenoj odgovornosti zbog preuranjene izborne kampanje, na nejavnoj sjednici, održanoj dana, 07.11.2024. godine, donio je

R J E Š E N J E

 Odbija se žalba  političke stranke Snaga naroda,   kojom se pobija  stav 1.  dispozitiva odluke Centralne izborne komisije Bosne i Hercegovine broj: 05-01-07-5-2459/24 od 25.10.2024.godine.

O b r a z l o ž e n j e

Odlukom Centralne izborne komisije Bosne i Hercegovine broj i datum navedeni u uvodu, utvrđeno je da je politička stranka Snaga naroda  odgovorna što se kandidat ove političke stranke  Dario Pekić  dana 05.10.2024. godine  na svom Facebook   profilu  oglašavao i  vodio izbornu kampanju u vrijeme trajanja izborne šutnje, čime je prekršio pravila ponašanja u periodu  koji počinje 24 sata prije otvaranja biračkih mjesta i traje do njihovog zatvaranja iz člana iz člana 7.4 stav (1) tačka 3) Izbornog zakona, pa joj je zbog toga izrečena  novčana kazna u iznosu od 3. 000,00 KM (slovima: tri  hiljade konvertibilnih maraka). 
Protiv ove odluke žalbu je blagovremeno podnijela politička stranka Snaga naroda   zbog  pogrešno i nepotpuno utvrđenog činjeničnog stanja i pogrešne primjene materijalnog prava. Navodi da  politička stranka Snaga naroda ne može biti predmet novčane sankcije  zbog političkog oglašavanja i vršenja izborne kampanje u vrijeme trajanja izborne šutnje, od strane kandidata navedene političke stranke Pekić Darija.  Navodi da su aktivnosti zbog kojih je CIK BiH izrekla kaznu političkoj stranci Snaga naroda vršenu na privatnom profilu kandidata Pekić Darija, a ne političke stranke Snaga naroda i da stranka nema pristup privatnim profilima i nije bila upoznata sa sadržajem. Iz finansijskog polosvanja političke stranke se lako može utvrditi kako politička stranka nije vršila bilo kakava plaćanja.  

U odgovoru na žalbu, Centralna izborna komisija Bosne i Hercegovine predložila je da Sud žalbu odbije kao neosnovanu jer je pobijana odluka donesena na pravilan i potpun način.

Žalba nije osnovana.

Prema stanju u spisu proizlazi da je Centralna izborna komisija Bosne i Hercegovine dana 05.10.2024. godine zaprimila prigovor putem e-maila izbori57@gmail.com  u kojem se navodi da je Dario Pekić kandidat političke stranke Snaga naroda za Gradonačelnika grada Visoko, putem društvene mreže facebook postavio sponzorisanu objavu u periodu izborne šutnje, čime je prekršena  odredba člana   7.4 stav (1) tačka 3)  Izbornog zakona BiH.

Dostavljeni prigovor Centralana izborna komisija BiH cijenila je kao inicijativu za postupanje po službenoj dužnosti, koju je dostavila na izjašnjenje političkoj stranci Snaga naroda, a posebno da se izjasni  kandidat Pekić Dario.  Nakon uvida u dostavljene dokaze-link sa  facebook-a, te data izjašnjenja, donijela  je osporenu odluku o utvrđenoj odgovornosti žalioca, što je putem društvene mreže Facebook  vodila  preuranjenu izbornu kampanju.  čime su prekršena pravila ponašanja iz člana 7.4 stav (1) tačka 3. Izbornog zakona BiH. 


Prije svega  apelaciono vijeće  napominje da je ispitivalo samo zakonitost i pravilnost odluke u odnosu na  izrečenu novčanu kaznu političkom subjektu koji je uložio žalbu , a koja iznosi 3.000,00 KM.


Cijeneći pravilnost i zakonitost pobijane odluke Centralne izborne komisije BiH  u stavu 1. apelaciono vijeće je utvrdilo da je donesena nakon uvida u kompletan spis predmeta i da je na utvrđeno činjenično stanje pravilno primjenjeno materijalno pravo.

Prije svega u pobijanoj odluci cijenjena je odredba člana 7.4 stav (3) Izbornog zakona BiH kojom  je propisano da u periodu koji počinje 24 sata prije otvaranja biračkih mjesta i traje do njihovog zatvaranja, političkim strankama, koalicijama listama nezavisnih kandidata i nezavisnim kandidatima i kandidatima na listama pripadnika nacionalnih manjina zabranjeno je učešće  u javnim političkim aktivnostima što uključuje, ali se ne ograničava  između ostalog i na korištenje domaćih i međunarodnih sredstava komunikacije s ciljem uticaja na birače. Prema stavu (2) navedenog člana citiranog zakona  to su sredstva kojima se može isporučiti zvučni, video ili tekstualni sadržaj. Takva sredstva obuhvataju ali nisu ograničena na radio  i televizijski program, štampane medije, internet, SMS poruke ili video-poruke isporučene putem mobilnih telefona itd.

Osim navedenog, odredba člana 1.1 a tačka 25)  Izbornog zakona (Sl. glasnik BiH br. 23/01 sa izmjenama) definiše da su „društvene mreže“ internetske i mobilne platforme koje omogućavaju  dvosmjernu interakciju  i komunikacije koje generiraju korisnici, odnosno mediji dostupni na određenim platformama dizajniranim da korisnicima omoguće kreiranje sadržaja i interakciju s informacijama i njihovim izvorima. 

Odgovornost  političke stranke zasnovana je na činjenici da je Dario Pekić, kandidat ove političke stranke na Lokalnim izborima za 2024. godinu, dana 05.10.2024. godine na svom Facebook profilu vodio izbornu kampanju u vrijeme trajanja izborne šutnje, odnosno u  vrijeme kada je zabranjeno vođenje izborne kampanje i javno oglašavanje, čime je prekršila pravila ponašanja u periodu koji počinje 24 sata prije otvaranja biračkih mjesta i traje do njihvoog zatvaranja.  

Uvidom u spis predmeta i raspoložive dokaze,  nesporno je utvrđeno da je  politička stranka Snaga naroda odgovorna za kršenje odredbe člana 7.4 stav (1) tačka 3) Izbornog zakona BiH,jer je navedenom objavom na svom Facebook profilu Dario Pekić  kao kandidat ove stranke u vrijeme kada je zabranjeno vođenje izborne kampanje i javno oglašavanje izvršio promociju sebe kao kandidata i političke stranke kojoj pripada u vrijeme trajanja izborne šutnje, na način  što je 01.10.2024. godine u 01.09. PM  podijelio sliku kandidata Snage naroda Pekić Nikole. Kako se radi o sponzorisanom oglasu, Centralna izborna komsija BiH je izvršila uvid u Meta  ad library kojom prilikom je utvrdila da je sporna objava  plaćena od strane Snaga naroda Visoko,  da je ista bila aktivna u periodu od 01.10.2024. godine do 05.10.2024. godine.   S obzirom da je navedenom provjerom utvrđeno da je objava bila spozorisana u navedenom periodu, a da je oglašivač Dario Pekić, da je  utvrđeno  da se na društvenoj mreži facebook prilikom plaćanja oglasa  bira i vrijeme koliko će oglas biti sponzorisan, proizilazi da je sporna objava bila aktivna i 05.10.2024. godine do 13 h, što potvrđuje činjenicu da je  bila aktivna i u vrijeme izborne šutnje. Sama  činjenica da kandiat političke sttanke dijeli objavu (sliku drugog kandidata iste stranke) proizilazi da je vršena promocija političke stanke Snaga naroda i njenih kandidata, sa ciljem uticaja  na birače i pridobijanja njihove podrške na izborni dan.

Dakle, sama činjenica da je kandidat političke stranke Snaga naroda ovejren za učestvovanje na Lokalnim izborima 2024. godine povlači i odgovornost političke stranke za učinjeni prekršaj.

Pravilnom primjenom odredbe člana 19.9 stav (1) tačka 19) Izbornog zakona za utvrđenu povredu političkog subjekta izrečena je novčana kazna u iznosu od 3.000,00 KM. Prilikom odlučivanju o visini izrečene novčane kazne političkom subjektu Centralna izborna komisija BiH je imala u vidu da politički subjekt nije ranije kažnjavan za ovaj prekršaj, pa je izrekla kaznu koja ne prelazi zakonski minimum, smatrajući da će se izrečenom novčanom kaznom postići svrha kažnjavanja.

               Obzirom na navedeno, po ocjeni ovog vijeća, pobijana Odluka Centralne izborne  komisije BiH je pravilna i zakonita, a žalba neosnovana, pa je istu, primjenom odredbe člana 81 stav 1 Zakona o upravnim sporovima Bosne i Hercegovine (Službeni glasnik BiH,  broj  (19/02 -74/10), valjalo odbiti.

                                                                                          PREDSJEDNICA VIJEĆA

                                                                                                    S U D I J A

                                                                                                Vesna Trifunović  

